
	Իրավաբանական վարչություն
	

	1. Նախագծի 2-րդ կետի 2-րդ ենթակետով ՀՀ շրջակա միջավայրի նախարարին հանձնարարվում է որոշման հավելվածով սահմանված ստորերկրյա ջրերի որակի նորմերի թարմացման անհրաժեշտության ժամանակ ՀՀ կառավարություն ներկայացնել համապատասխան առաջարկություն, սակայն հարկ ենք համարում նշել, որ վերոնշյալ կարգավորումը նախագծի նախաբանում նշված լիազորող նորմի շրջանակներից դուրս է, և, հետևաբար, չի կարող սահմանվել նախագծով։
	1. Ընդունվել է
   

	Տարածքային զարգացման և շրջակա միջավայրի հարցերի վարչություն
	

	1. Նախագծի 1-ին կետով առաջարկվում է սահմանել ստորերկրյա ջրային մարմինների որակի նորմերը՝ համաձայն հավելվածի, մինչդեռ Նախագծի 2-րդ կետի 1-ին և 2-րդ ենթակետերով անդրադարձ է կատարվում ստորերկրյա ջրերի որակի նորմերին, իսկ Աղյուսակ 1-ում՝ ջրի որակի նորմերին՝ ըստ քիմիական ցուցանիշների:  
Հարկ է նկատի ունենալ, որ ՀՀ ջրային օրենսգրքի 70.1-ին հոդվածի 2-րդ մասով Կառավարությունը լիազորված է սահմանել ստորերկրյա ջրային մարմինների որակի նորմերը: 
Հաշվի առնելով վերոգրյալը, Նախագծում կիրառվող ձևակերպումներն անհրաժեշտ է համապատասխանեցնել գործող կարգավորումներին:
	1. Ընդունվել է



	2. Հարկ է նկատել, որ Նախագծի 2-րդ կետի 2-րդ ենթակետով առաջարկվող կարգավորումը դուրս է Նախագծի կարգավորման առարկայից՝ հաշվի առնելով, որ «Նորմատիվ իրավական ակտերի մասին» ՀՀ օրենքի 34-րդ հոդված 1-ին մասով արդեն իսկ նախատեսված է, որ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը:
	2. Ընդունվել է

	3. Նախագծի հավելվածի 1-ին և 2-րդ կետերով համապատասխանաբար առաջարկվում է սահմանել ստորերկրյա ջրային մարմինների որակի նորմերը և, ըստ այդմ՝ դրանց լավ և վատ կարգավիճաները՝ ըստ քիմիական և քանակական ցուցանիշների:
Սակայն, անհրաժեշտ է նկատի ունենալ, որ ՀՀ ջրային օրենսգրքի 70.1-ին հոդվածի 
1-ին մասով ամրագրված է, որ «Ստորերկրյա ջրային մարմիններն ունենում են լավ և վատ կարգավիճակ, որոնց որակական բնութագրիչները քիմիական ցուցանիշներն են»:
Ուստի՝ լրացուցիչ հիմնավորման անհրաժեշտություն ունի քանակական ցուցանիշներով ստորերկրյա ջրային մարմինների որակի նորմերի և կարգավիճակի գնահատումը՝ առանց այդ պահանջը նախօրոք ՀՀ ջրային օրենսգրքում ամրագրելու:
Սույն դիտարկման համատեքստում՝ լրացուցիչ քննարկման կարիք ունի նաև Նախագծի հավելվածի 6-8-րդ կետերի նախատեսման անհրաժեշտությունը:
	3. Ընդունվել է
Համաձայն Ջրային օրենսգրքի 1-ին հոդվածի՝  ստորերկրյա ջրային մարմնի լավ և վատ կարգավիճակ սահմանելիս հաշվի են առնվում ստորերկրյա ջրերի քանակական և քիմիական ցուցանիշները։ 
Հաշվի առնելով վերոգրյալը, ինչպես նաև Ջրային օրենսգրքի 70.1-ին հոդվածի պահանջը և ստորերկրյա ջրային մարմինների լավ և վատ կարգավիճակների լիարժեք գնահատում ունենալու կարևորությունը Նախագծով սահմանվել են  ստորերկրյա ջրային մարմնի լավ և վատ կարգավիճակներ, որոնք գնահատվում են հիմնվելով ստորերկրյա ջրերի քիմիական և քանակական ցուցանիշների վրա։
Նախագծի հանելվածով սահմանվել են  ստորերկրյա ջրային մարմնի որակի նորմերը՝ ըստ քիմիական ցուցանիշների՝ համաձայն Ջրային օրենսգրքի 70.1-ին հոդվածի (աղյուսակ 1)։ Կարգավիճակի գնահատման համար պարտադիր է հաշվի առնել նաև քանակական ցուցանիշները, ինչով է պայմանավորված Նախագծով սահմանվել են կարգավիճակի գնահատումը՝ ըստ քիմիական և քանակական ցուցանիշների։

	4. Նախագծի հավելվածի 4-րդ կետով առաջարկվում է սահմանել, որ «Ստորերկրյա ջրային մարմինների կարգավիճակը գնահատվում է լավ, եթե ջրի որակի քիմիական ցուցանիշները գնահատվել են լավ, և ստորերկրյա ջրային մարմնի կարգավիճակը գնահատվում է վատ, եթե ջրի որակի քիմիական ցուցանիշներից որևէ մեկը գնահատվել է վատ»: 
Նշվածից հասկանալի չէ, թե ո՞ւմ կողմից և ի՞նչպես է իրականացվելու ստորերկրյա ջրային մարմինների կարգավիճակի գնահատումը:
	4. Ընդունվել է
Ստորերկրյա ջրային մարմինների կարգավիճակի գնահատումը իրականացվում է ջրային ռեսուրսների կառավարման և պահպանության մարմնի կողմից՝ հիմնվելով մոնիթորինգային  դիտարկումների տվյալների վիճակագրական վերլուծության հիման վրա:
Նախագծի հավելվածը լրացվել է նոր 9-րդ կետով։

	5. Նախագծի 2-րդ կետի 1-ին ենթակետի համաձայն՝ նախագծի հավելվածով սահմանվող ստորերկրյա ջրերի որակի նորմերն անհրաժեշտ է հաշվի առնել ստորերկրյա ջրային մարմինների կարգավիճակի գնահատման և որակի բարելավման համար` դրանք ներառելով ջրավազանային կառավարման պլաններում, իսկ 6-րդ կետի համաձայն՝ ստորերկրյա ջրային մարմինների լավ և վատ կարգավիճակներն ըստ քանակական ցուցանիշների սահմանվում են՝ հիմնվելով ջրավազանային կառավարման պլաններով սահմանված ջրային մարմինների օգտագործելի ստորերկրյա ջրային ռեսուրսների ծավալի վրա։
ՄԻնչդեռ հարկ է նկատի ունենալ, որ 6 ջրավազանային կառավարման պլաններից ներկայումս հաստատված են միայն 2-ը: 
Նշվածի համատեքստում, լրացուցիչ պարզաբանման կարիք ունի, թե ինչպես են ստորերկրյա ջրերի որակի նորմերը հաշվի առնվելու ստորերկրյա ջրային մարմինների լավ և վատ կարգավիճակների գնահատման համար՝ հիմնվելով դեռևս չհաստատված Ջրավազանային կառավարման պլաններով սահմանված ջրային մարմինների օգտագործելի ստորերկրյա ջրային ռեսուրսների ծավալի վրա։
	5. Ընդունվել է
Որոշումն ընդունվելուց հետո ստորերկրյա ջրային մարմինների կարգավիճակի գնահատումը կիրականացվի ջրային ռեսուրսների կառավարման և պահպանության մարմնի կողմից՝ ջրավազանային կառավարման պլանների մշակման ժամանակ՝ հիմնվելով մոնիթորինգային դիտարկումների տվյալների վիճակագրական վերլուծության, ինչպես նաև յուրաքանչյուր ստորերկրյա ջրային մարմնի  գնահատված օգտագործելի ծավալի վրա։
Ստորերկրյա և մակերևութային ջրային մարմինները տարանջատվում և սահմանվում են ջրավազանային կառավարման պլաններով։ 6 ջրավազանային կառավարման պլաններից ներկայումս հաստատված են միայն 2-ը, իսկ մյուսները մշակման և վերանայման փուլում են և ակնկալվում է 2025 թվականին ունենալ 6 ջրավազանային կառավարման պլաններ։ 
Ընդհանուր առմամբ,  ստորերկրյա ջրային մարմինների որակի նորմերի բացակայության, ինչպես նաև ՀՀ ամբողջ տարածքում ստորերկրյա ջրերի սահմանափակ դիտարկումների պատճառով, արդեն իսկ մշակված ջրավազանային կառավարման պլաններում՝  հիմնվելով միայն ջրի քանակական տվյալների վրա, տարանջատվել են սահմանափակ թվով ռիսկային ջրային մարմիններ, իսկ ավելի լավ  կարգավիճակին հասնելու համար նախատեսվել են սահմանափակ միջոցառումներ։  
Ստորերկրյա ջրերի որակի նորմերի ընդունումից հետո հնարավոր կլինի գնահատել ջրային մարմինների կարգավիճակը՝ հիմնվելով ստորերկրյա ջրերի քիմիական, քանակական ցուցանիշների, ինչպես նաև ջրավազանային կառավարման պլանների վեցամյա ցիկլի ընթացքում հավաքագրված մոնիթորինգային  դիտարկումների տվյալների վիճակագրական վերլուծության վրա: Այսինքն՝ ստորերկրյա ջրային մարմինների կարգավիճակի արդյունավետ և արժանահավատ  գնահատում իրականացնելու համար անհրաժեշտ կլինի նաև ստորերկրյա ջրային ռեսուրսների մոնիթորինգային համակարգի ընդլայնում և վերազինում։
Հաշվի առնելով վերոնշյալը, սույն որոշման նախագծի ուժի մեջ մտնելու ժամկետ է սահմանվել 2027 թվականի հունվարի 1-ը։




